
ᓅᑦᑎᔪᖅ: ᕋᐃᒪᓐ ᓂᖏᐅᑦᓯᐊᖅ  
ᑐᒡᓖᔪᖅ:  ᒋᐅᕆ ᑭᑎᒍᓐ 
 
    
ᐃᒪᐃᒻᒪᑦ ᓄᓇᕗᒻᒥ ᐸᕐᓇᐃᔩᑦ ᑲᑦᑐᖓᐃᕐᓯᒪᒻᒪᑕ ᑕᒪᐃᓐᓂᒃ ᐊᑐᓕᖅᑎᑦᑎᓂᕐᒥᒃ ᐃᓛᒃᑯᑦ 11ᒥᒃ ᓄᓇᕗᒻᒥ ᓄᓇᑖᕐᓂᕐᒧᑦ 
ᐊᖏᕈᑎᓂᒃ ᐊᒻᒪᓗ ᐊᑦᑐᐊᔪᓂᒃ ᐃᓛᒃᑰᖓᔪᖏᓐᓂᒃ ᐱᔾᔪᑎᖃᖅᑐᓂᒃ ᓄᓇᕗᒻᒥ ᐸᕐᓇᐃᔨᓂᒃ; ᐊᒻᒪᓗ  
 
ᐃᒪᐃᒻᒪᑦ ᓄᓇᕗᒻᒥ ᐸᕐᓇᐃᔩᑦ ᐃᓕᓴᕐᓯᔪᑦ ᐅᖃᖃᑎᖃᑦᑎᐊᕆᐊᖃᕐᓂᖏᓐᓂᒃ ᑕᒪᕐᒥᒃ ᐃᓄᓐᓂᓄᒃ ᓄᓇᕗᒻᒥ 
ᐊᑐᓕᖅᑎᑎᑦᑎᐊᕈᓐᓇᖁᓪᓗᒋᑦ ᐱᓇᓱᐊᒐᔅᓴᖓᓐᓂᒃ; ᐊᒻᒪᓗ 
 
ᐃᒪᐃᒻᒪᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᖏᓐᓂᒃ ᐊᑐᓕᖅᑎᑦᑎᓂᕐᒧᑦ ᑳᓐᑐᓛᒃ ᐅᓪᓗᒥᒨᖓᓕᖅᑎᑕᐅᓚᐅᕐᓯᒪᙱᒻᒪᑦ 
2003ᒥᓂᑦ, ᑲᓇᑕᐅᑉ ᒐᕙᒪᒃᑯᖏᓪᓗ ᓱᕋᐃᓯᒪᒻᒪᑕ ᑲᒪᒋᔭᔅᓴᒫᖏᓐᓂᒃ ᓄᓇᕗᒻᒥ ᐸᕐᓇᐃᔨᓄᑦ ᐊᓯᖏᓐᓂᓪᓗ 
ᐱᓕᕆᕕᐅᔪᓄᑦ ᑭᒃᑯᑐᐃᓐᓇᕐᓄᑦ ᒐᕙᒪᐅᔪᓂᒃ ᒪᓕᑦᑐᒋᑦ ᑭᓪᓕᖏᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑏᑦ, ᑕᐃᒫᒃ 
ᑎᑎᕋᑎᖅᑕᐅᓯᒪᒻᒪᑕ ᓄᓇᕗᑦ ᑐᙵᕕᒃᑯᑦ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐃᖅᑲᖅᑐᐃᕕᒃᑰᑎᑦᑎᒍᑎᖏᓐᓂ ᑲᓇᑕᐅᑉ 
ᒐᕙᒪᒃᑯᖏᓐᓂᒃ; ᐊᒻᒪᓗ 
 
ᐃᒪᐃᒻᒪᑦ ᑲᑎᒪᔩᑦ ᓇᓗᓇᐃᕐᓯᕗᑦ ᐊᒻᒪᓗ ᓈᒻᒪᔅᓴᕋᑎᒃ ᑲᔪᓯᑎᑦᑎᓯᒪᙱᓐᓂᖏᓐᓄᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ 
ᐊᑐᖅᑎᑦᑎᓂᕐᒧᑦ ᑮᓇᐅᔭᓂᒃ ᐊᒻᒪᓗ ᐊᓯᖏᓐᓂᒃ ᐱᓇᓱᐊᕋᔅᓴᖏᓐᓂᒃ ᒪᓕᑦᑐᒋᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᓂᒃ 
ᑕᒪᐃᓐᓂᒃ ᓈᒻᒪᑎᐊᖅᑐᒥᓪᓗ;  
 
ᒫᓐᓇ, ᑕᐃᒪᐃᒻᒪᑦ, ᐋᖅᑭᓕᕐᓕ ᑲᑎᒪᔩᑦ ᐊᑐᖁᔨᔾᔪᑎᖃᖅᑯᑦ ᑲᓇᑕᐅᑉ ᒐᕙᒪᒃᑯᖏᑦ ᐊᑐᖅᑎᑎᑦᑎᐊᖁᓪᓗᒋᑦ 
ᑲᒪᒋᔭᔅᓴᒫᖏᓐᓂᒃ ᑮᓇᐅᔭᖃᖅᑎᑦᑎᓂᕐᒧᑦ ᓄᓇᕗᒻᒥ ᐸᕐᓇᐃᔨᓄᑦ ᐊᓯᖏᓐᓄᓪᓗ ᐱᓕᕆᕕᐅᔪᓄᑦ ᑭᒃᑯᑐᐃᓐᓇᕐᓄᑦ 
ᒐᕙᒪᐅᔪᓄᑦ, ᐱᖃᓯᐅᑎᓪᓗᒋᑦ ᐱᓗᐊᖅᑐᒥᒃ ᓄᓇᕗᒻᒥ ᐸᕐᓇᐃᔩᑦ ᐱᔭᕆᐊᖃᖅᑕᖏᑦ ᓄᓇᕗᒻᒥ ᐸᕐᓇᐃᔩᑦ 
ᐅᖃᖃᑎᖃᕈᓐᓇᖁᓪᓗᒋᑦ ᐃᓄᓐᓂᒃ ᓄᓇᕗᒻᒥ ᐱᔾᔪᑎᒋᓪᓗᒍ ᑎᑎᕋᖅᑕᐅᒋᐊᙵᕐᓯᒪᔪᖅ ᕗᓇᕗᒻᒥ ᓄᓇᒥᒃ ᐊᑐᕐᓂᕐᒧᑦ 
ᐸᕐᓇᐅᑦ.  
 
ᓈᒻᒪᓴᖅᑐᑦ:        ᑕᒪᕐᒥᒃ     
ᓈᒻᒪᓴᙱᑦᑐᑦ:                
ᓂᕈᐊᙱᑦᑐᑦ:                                                                  

ᑲᔪᓯᔪᖅ:  X                                                                                             
ᓵᓚᐅᔪᖅ:  

 
 ᐅᓪᓗᖓ: ᓄᕕᐱᕆ 19, 2009 
 


